
Дел 1: Почетна проценка на влијанието на регулативата и планирање на работата
А. Почетна проценка на влијанието на регулативата

1. Кои се главните проблеми? 

Со постојниот Закон за архивска граѓа во Државниот архив на Република Македонија е пропишано дека се предава на трајно чување јавен и приватен архивски материјал. Од примената на постојниот закон се појави  потреба од разграничување, односно јавниот архивски  материјал, чиј сопственик е Република Македонија и понатаму да се предава на чување на Државниот архив, додека приватниот архивски материјал да остане на чување кај приватните иматели или во т.н документарни центри. Исто така, има потреба од терминолошко единство на изразите архивска граѓа и документарен материјал, во смисла на документарен материјал и архивски материјал. Незадржливото продирање на електронските документи во секојдневното работење на државните органи, претпријатијата и други правни лица ја наметнува потребата законски да се регулираат прашањата за создавањето заштитата, обработката и користењето на електронските документи.


2. Кои се можните решенија (опции)? Кои регулаторни или нерегулаторни мерки би можеле да се разгледаат? 


Во новиот законски текст, за разлика од постојниот се врши поделба на архивскиот и документарен материјал на јавен архивски и документарен материјал и приватен  архивски документарен материјал. Во јавниот архивски и документарен материјал влегува документацијата која е создадена од државните органи, институции, јавни претпријатија, општини, правни и физички лица кои вршат јавни овластувања и тој е сопственост на Република Македонија. Додека приватниот архивски и документарен материјал е сопственост на приватни правни и физички лица. Во новиот законски текст се дадени и дефиниции  на одредени поими и изрази што се употребуваат во законот. Посебно се регулира материјата сврзана со електронскиот архивски и документарен материјал. Во законот во две посебни глави се разработени правата и обврските на имателите на јавен архивски и документарен материјал и на приватен архивски и документарен материјал. Со предложените решенија се дефинираат и документарните центри за прием и времено чување на приватен архивски и документарен материјал. Во посебна глава е разработено користењето на јавниот архивски материјал и посебно се определени подолгите рокови за користење на материјалот. Доуредени се одредбите за инспекцискиот надзор и усогласени се прекршочните одредби.

3. Кои се засегнатите страни кои ќе бидат вклучени во процесот на проценка на влијанието на регулативата?

Засегнати страни се имателите на јавен и приватен архивски и документарен материјал во Република Македонија. Со  практичната примена се очекуваат ефекти и влијанија во поглед на редовно и ефективно извршување  на  законските должности од страна на имателите. Се очекува подобрување во канцелариското и архивското работење на имателите.
Б. Планирање на потребната работа за проценка на влијанието на регулативата
1. Кои информации и податоци се веќе достапни? 
Изготвена е анализа на постојниот Закон за архивска граѓа и потребата од измени и дополнувања на истиот, но исто така е направена анализа на архивското законодавство на неколку соседни држави и на меѓународните норми и стандарди. 

2. Кои дополнителни информации  и податоци треба да се соберат? 

Извршени се консултации и соработка со Министерството за информатичко општество и администрација, Државниот управен инспекторат и Министерството за култура.

3. Кој тип и ниво на проценка е потребно (Иницијална или Комплетна проценка на влијание на регулативата -принцип на пропорционална анализа)?


Потребна е Иницијална проценка на влијание на регулативата
4. Дали ќе се формира меѓуресорска работна група за спроведување на проценка на влијание на регулативата?


Меѓуресорска работна група од претставници на Државниот архив и споменатите Министерства работи на подготовка на Законот.

